
Kalaallit Nunaanni sulisilluni ajoqusersinnaanermut

sillimmasiisarneq pillugu inatsit naapertorlugu nakorsat aamma 

kigutit nakorsaasa inuussutissarsiutip nappaatigilersittagaanik 

Arbejdsskadestyrelsimut nalunaaruteqartussaatitaanerat pillugu 

nalunaarut.

 Kalaallit Nunaanni sulisilluni ajoqusersinnaanermut sillimmasiisarneq pillugu inatsimmi nr. 1528-

mi 21. december 2010-meersumi § 38 naapertorlugu makku aalajangersarneqarput:

 

 § 1. Nakorsat aamma kigutit nakorsaasa, inuussutissarsiutertik aqqutigalugu inuk 

inuussutissarsiutip nappaatigilersittagaanik nappaateqalersimasoq paasigunikku imaluunniit 

pasitsaakkunikku tamanna Kalaallit Nunaanni sulisilluni ajoqusersinnaanermut sillimmasiisarneq 

pillugu inatsimmi § 7 naapertorlugu Arbejdsskadestyrelsimut nalunaarutigissavaat. Paasissutissat 

ilanngussaq 1-imi taaneqartut nalunaarutigineqassapput. 

Imm. 2. Nalunaaruteqartussaatitaaneq nakorsat aamma kigutit nakorsaasa tamarmik 

pisussaaffigaat, namminersortuunertik imaluunniit napparsimmavimmi atorfeqarnertik, 

nakorsiartarfimmi imaluunniit allami suliffeqarnertik apeqqutaatinnagu. Taamaattorli 

napparsimmavinni aamma nakorsiartarfinni assigisaannilu immikkoortortaqarfinni tamani 

nakorsaaneq imaluunniit kigutit nakorsaanerat nalunaaruteqartussaatitaavoq.

 Imm. 3. Nappaat taassumalu suliffimmut attuumassuteqarnera nakorsap imaluunniit kigutit 

nakorsaata paasiniariarpagu tamanna nalunaarutigineqassaaq.

 Imm. 4. Nalunaarutiginninnermi ajoqusertup akuersiteqqaarnissaa piumasaqaataanngilaq. 

Taamaattorli nalunaarut suliareqqunagu ajoqusertup Arbejdsskadestyrelsi qinnuigisinnaavaa.

 § 2. § 1, imm. 1 malillugu nalunaaruteqartussaatitaaneq atorunnaassaaq, nakorsap imaluunniit ki-



gutit nakorsaata qularnaarpagu nappaat Arbejdsskadestyrelsemut nalunaarutigineqareersimasoq.

 § 3. § 1 malillugu qarasaasiakkut nalunaarutiginnittoqarsinnaavoq uunga; www.anmeld.gl ima-

luunniit pappiaqqakkut immikkut immersugassiakkut Arbejdsskadestyrelsimut tunniunneqartukkut.

 Imm. 2. Aki Arbejdsskadestyrelsip sukkulluunniit aalajangersagaa naapertorlugu

nalunaarutiginninneq akilerneqassaaq.

 § 4.  Nalunaarut manna 1. januar 2011-mi atuutilersinneqarpoq, inuussutissarsiutillu

nappaatigilersittagaannut 1. januar 2011-mi kingusinnerusukkulluunniit nalunaarutigineqartunut 

atuutissalluni. Tamatumunnga peqatigitillugu sulisilluni annernerit tassanngaannarlu kivitsinikkut 

ajoqutaalersut pillugit Sulisilluni ajoqusersinnaanermut Sillimmasiisarneq pillugu Kalaallit 

Nunaanni Aalajangiisartunut nakorsat aamma kigutit sakorsaasa nalunaaruteqartussaatitaaanerat 

pillugu nalunaarut nr. 264, 24. april 2001-meesoq atorunnaarsinneqarpoq.

Beskæftigelsesministeriet, ulloq 21. december 2010

INGER STØJBERG

/Tor Even Münter

Ilanngussaq 1

§ 1, imm. 1 malillugu nalunaarutiginninnermi paasissutissat ilanngunneqartussat

§ 1, imm. 1 malillugu nakorsat aamma kigutit nakorsaasa inuussutissarsiutip nappaatigilersitta-

gaanik nalunaarutiginninneranni makku paasissutissiissutigineqassapput:

1) Ajoqusertoq, aqqa, najugaa, inuup normua, suliffia aamma nakorsaata aqqa.

2) Sullivimmit nappaatigiligaq imaluunniit sunniutit ajoqusiisinnaasut pillugit paasisat 

pasitsaasalluunniit suussusersineri.

3) Nalunaarutiginnittup aqqa najugaalu kiisalu CVR normua


